
ДИЗАЙН, СӘУЕТШІ МАМАНДЫҒЫ БІЛІМГЕРЛЕРІНЕ
МАТЕРИАЛДЫҚ МӘДЕНИЕТКЕ ОҚЫТЫП, ҮЙРЕТУДЕГІ ҚЫШ

БҰЙЫМДАРЫНЫҢ МАҢЫЗДЫЛЫҒЫ

Сыдығалиев Д.С.

Болашақ суретші дизайнер мамандарын қоғам талаптарына сай білімді,
ғылымды жан-жақты меңгерген теория мен тәжірибені ұштастыра алатын
білікті маман етіп даярлау бүгінгі күннің көкейкесті мәселесі.

Білімгерлерге эстетикалық тәрбие беруде халықтың көркем қол өнерінің
маңызы ерекше. Қыштан орындалған бұйымдарды «Дизайн», «Сәулет»,
«Бейнелеу өнері» мамандығы білімгерлеріне арналып өтілетін арнайы
пәндерінде «Материалдық мәдениет және дизайн», «Керамика», «Қазақстан
мәдени тарихы», «Өнер тарихы», «Шеберхана таңдау» т.б. пәндерінде толық
қарастыруға мүмкіндіктері бар екенін айта кету қажет және оны жүйелі түрде
қарастыру керек екенін қажет деп айтуға болады.

Білімгерлерге эстетикалық тәрбие беру жолында ұлттық бұйымдардың
әсіресе қыштан орындалған заттардың өзіне тән даму жолы бар. Осы сұрақты
ашу мақсатында біз ежелгі Тараз қалашығында табылған қыштан орындалған
бұйымдарына тоқтала кетсек. Жалпы қыштан жасалған ыдыстардың
ою-өрнектерін төрт түсге бөлуге болады. Сызықтық-геометриялық,
зооморфтық, өсімдік тектес және эпиграфтық. Сызықтық-геометриялық
ою-өрнек: әр түрлі аспаптың көмегі арқылы, ұшы өткір затпен кесу арқылы
шығару өте кең тараған. Осы ою-өрнектермен дөңгелек түбі тегіс
қазандықтар, сапты аяқтар, қыш табыттар және табақтар безендірілген.
Қарапайым ою-өрнек сопақ және дөңгелек ойықтар кейде кесілген қатар
түскен ойықтар, бұлар шетіне тұтқаларға салынады. Күрделі өрнектер иілген
сызық, түзу сызық, топтасқан сызықтармен жиектейді. Бұл ою-өрнектер
көбіне шырақтарда, тегіс түпті қазандықтарда, есіктің жиектерінде
қолданылды.

Ең қиыны өз алдына ою-өрнектердің композициясын құру: «топталған,
шоғырланған жазықтар», «шетіне үш гүл салынған ою-өрнектер», «ортадан
ассиметриялық тараған сызықтар», «топталған ирек сызықтар», «құйын
тәріздес өрнектер», «дөңгелектегі алты және сегіз шұғылалы жұлдыз», «қиғаш
сызықтар тұратын белдемшелер немесе бұрыштардан жартылай ойықтардан
тұратын белдемшелер». Дастарханды, табақтарды, ыдыстардың қақпақтарын
безендірген. Осы алғашқы топтан /геометриялық/ Таразда өте кең тараған
суарылған ақ түсті ыдысқа салынған өрнектер жатады, оның жиырмаға жуық
түрлері бар. Көбіне бұл өрнекпен табақтың, кесенің т.б. ыдыстардың түбін
безендірді. Әдеттегідей бір нүктеден тараған жарты дөңгелектер салынған,



бұлардың саны ыдыстың формасына байланысты болады. Ыдыс кішкене
болса, өрнек соғұрлым қарапайым болады. /жартылай дөңгелектің саны үштен
беске дейін/ ал ыдыс үлкен болса, өрнекте соғұрлым әсем болады. /көбіне
саны елу дөңгелекке дейін жетеді/

Көбіне өрнектің орталық бөлігін жабық-қоңыр түспен бояған, шетін
жасылдау және сарғыш-қызыл бояумен бояды. Орталық дөңгелектің сыртын
бір-бірінің ішінде оралған қара немесе қара-қоңыр дөңгелектер мен немесе
қошқар мүйіз өрнегімен боялған.

Негізінен шебер ыдыстың тек түбін ғана емес, жақтауында безендірді,
әрине алғашқы өрнектер онша қиын емес еді. Олар нүктелерден, сызықтардан
кейде жазулармен боялған. Осы топқа «толқынды судың» өрнегі де жатады.
Бұл өрнек-судың символы. Ыдыстың екі жақтауына ирек сызықтар түсірілген.
Сынық сызықтар – толқынын қимылын білдіреді.      Бір-ақ рет ақ фонда
сызықтардың қиын өрілген түрі, алты қырлы жұлдызын көруге болады.
Ыдыстың жақтауында «барлығы жетеді» деген сөз бар. Осыған «бақыт түйіні»
деген өрнекті жатқызуға болады. Осы айтылған өрнектер: ромб, сопақша,
қиғаш сызықтар үш гүл тәріздес сызықтар ретінде бейнеленген. Өрнектің
негізі Х-ХІ ғасырдағы самарқан қышынан шыққан. Ою-өрнектің салыну жағы:
сызып, кесіп, ойып, бедерлеп, штамп арқылы салу. Зооморфтық /пұтқа
табынушылық құдайды аң суретінде танушылар/ өрнекпен емес сонымен
бірге ыдыстың формасында да берілді, ол сақтар кезеңінен белгілі, яғни
қанатты ешкілер, тағы басқа жан-жануарлар бейнелеген. Мүйізге ұқсас
өрнектер құмыраның бүкіл денесін жабады. Жануарларды стилизация жасау,
құмыраның мойыны, шүмегі бар, құсқа ұқсатып жасайды – осының барлығы
сақтардың өнерінің ұшқыны. Қыштан жасалған ыдыста, қақпақта адам
өмірінің шынайы бір кезеңі бейнеленген, яғни адам мен аң. Жүгірген ит, ұзын
мүйізді ешкі, арыстандар тобымен бейнеленген, алдынғы бір аяғын көтеріп
тұр, осының бәрі штамппен жасалған өрнектер. Таразда жасалған дастарханда
арыстан бейнеленген /бояулы түрі/. Өрнектің бедерін мол түрде пайдаланған,
сол кездегі жергілікті халықтың эстетикалық талғамы зор болды.

Өрнектердің тағы бір ерекшелігі – жануардың тек бір ғана бөлігін
бейнелейді /мүйізін, тұмсығын, тұяғын, қанаты, сирек тұтас құсты/.

Арыстанды бейнелеу қазақстан өнерінде біздің дәуірімізге дейінгі VІІ
ғасырдан белгілі. Арыстардың бейнесі құрбандық шалу ыдыстарында көп
көруге болады. Арыстан-күштің, биліктің, ержүректіліктің белгісі ретінде
түрік тектес халықтарды аса зор мәртебеге ие болды, яғни Сырдария мен
Жетісуда тұратын, қарлұқтар жерінде. Қарлұқтар басшысы тегіннен-тегін V -
VІІ ғасырларда «Арыстан» деп аталмаған. Тараз қалашығында V - VІІ
ғасырларда табылған бірнеше құмғандар да құйрығының ұшында жарты ай
бейнеленген арыстанның бедері кездеседі. /Диск/ Мұндай дисклер хорезмдік
және согдиалық патшалардың тәжі болды. Тараздың төңірегінен Бұхарадан
шыққандардың тұрғызуымен Хамукент қаласы салынды. Осылайша
келімсектердің Таразға, Талас даласына көптеп келе бастауы Жетісудың
өнеріне өз әсерін тигізді. Мұның бір көрінісі Таразда көмілген ақсүйектердің
қыш табыттарында арыстан бейнесі болды. Зооморфтық өрнектердің жасалу
жолы; бедер жасау, ойып салу. Бұндай өрнектер сақтарда кеңінен тарады.



Зооморфтық бейнелер ыдыстардың жақтауларында салынды. Бұл бейнелеу
әдісі «жайылған қанат» деп аталады, яғни құс қанаты. Бұлайша бейнелеудің әр
түрлі жолдары бар: өрнек араб әрпімен кезектесіп, топталып орналасады.

Құстардың арнайы бейнесі немесе жеке мүшелері бейнеленген ыдыстар
ХІ - ХІІ ғасырларға тән. Осы топқа суарылған /поливной/ ыдыстарды
безендірілген өрнектерді де жатқызуға болады, онда жануарлар бейнеленген.
Кесенің ортасында арыстанның бейнесі бар, кей жағдайда түлкі, ал кейбірінде
шырақтың тұтқасында бұғыға шабуыл жасаған барыс бейнеленген.
Арыстанның басы үлкен, көзі ашылған танауы делдиген, ашулы бейнесі араб
әрібімен жасалған өрнек көмкерген.

Орта Азия мен Оңтүстік Қазақстанда аңыз-әңгімелерде батырларды
арыстанға теңеген. Арыстандай айбатты, «қаһарлы» - деп. Х ғасырда жасалған
Самарқаннан табылған ыдыста да арыстан бейнеленген, бұл жерде ол Әли
бейнесін беріп тұр. Бұл кезеңде Тараз қаласында да дін жақсы дамыған,
халықтың арасында діни-философиялық көзқарастар да кеңінен дамыды.
Түлкі бейнеленген ыдыс бір-ақ рет табылды. Онда түлкінің тұмсығын кішкене
және үшкірлеу етіп, ал құлағын біздей және ұзын етіп бейнеледі. Арқасында
жатқан құйрығы – үлпілдек. Басы денесінен екі сызық арқылы бөлінген.
Өрнек бедерленген және ыдыспен бірдей етіп жабық-қоңыр түспен суарылған.
Түлкі екі артқы аяғымен тұрып, алдындағы жүзім бұтағына созылғандай етіп
бейнеленген. Тараз қаласының өрнегі шындыққа жанасатындығымен
ерекшеленеді. Соншама ғасырдан бері түлкі барша халықтың ертегісінің
танымал кейіпкері болып келеді. Түлкі – қулықтың, ептіліктің, екіжүзділіктің
кейде батырлық пен ақылдың кейіпкері  ретінде бейнеленеді. Қышта осы
бейнені асқан шеберлікпен жасай отырып, халықтың аңыз-әңгімесіндегі бір
бейнеге өзінше түсінік берілген.  Барыс пен бұғының арпалысын да шынайы
түрде көрсете білген, жануарлардың бейнесінен қимыл мен күш қуат сезіледі.
Бұғының денесі ерекше бір ширақ етіп бейнеленген. Үлкен мүйізді бұғы
басын жыртқышқа қарап бұрып тұр. Өте мықты, түзу аяқтары мен денесінің
бұлшық еттері жақсы көрсетілген. Барыс артқы екі аяғымен жер тіреп,
алдыңғы екі аяғымен бұғының артқы аяғынан ұстап тұр. Кішкене екі құлағы
бар, азу тістері ақсиған, басын бұғыға қарай бұрып тұр. Жануарлар бейнесі
соншалықты тірі сияқты етіп бейнелегендіктен, оны сол кездің өрнектерімен
салыстыруға тіптен де болмайды.

Қыш өнерінің гүлденуі тек Тараз қаласында ғана емес, сонымен бірге
бүкіл жетісудың, яки барлық Орта Азияның Қазақстанның қарахандықтардың
қол астына біріккеннен кейінгі экономикасы мен мәдениетінің өркендеуіне
көп әсер етті.

Қорытынды
Оқу үдерісінде қыш бұйымдарының ерекшелігін жан-жақты танып, білу

оқытушының жеке шығармашылық деңгейіне, тәжірибесіне байланысты.
Оқыту барысында әр-түрлі материалдарды қолдана отырып, білімгерлердің
қызығушылығын дамытып, оқыту формасын ұйымдастыруды түрлендіруге
дәстүрлі оқыту әдістемелік жаңа бағыттар қолдануға мүмкіншіліктер
жасайды.


